
ᓄᓇᕘᒻᒥ ᐊᕙᑎᓕᕆᔨᒃᑯᑦ ᑎᑎᖃᐅᑎᖏᓐᓂ 09MN003 

ᓄᕕᒻᐱᕆ 12, 2014 

 

ᑭᒐᕕᐅᑉ ᐱᓕᕆᐊᖓᓄᑦ ᑎᑎᖃᑦ   

 

ᖃᕆᑕᐅᔭᒃᑯᑦ ᓇᒃᓯᐅᑎᔭᐅᔪᖅ   

 

ᐅᖃᐅᓯᓕᒃ: ᑐᓴᖅᑎᑦᓯᓂᖅ ᑐᓵᓂᕐᒥᒃ ᑲᑎᒪᓂᕐᒥᒃ ᐅᖃᕈᒪᔪᓄᓪᓗ ᐃᓱᓕᑉᕕᒃᓴᖅ 

ᐊᕙᑎᓕᕆᔨᒃᑯᑦ ᑐᓵᓂᖓᓐᓂ ᐊᕇᕙᒃᑯᑦ ᐅᔭᕋᖕᓂᐊᖅᑎᑦ ᑭᒐᑯᖕᒥ ᐱᓕᕆᓱᐊᕈᑎᖓᓐᓂᒃ   

 
 

ᑎᒥᐅᔪᓄᑦ ᑎᑎᕋᖅᐳᖓ: 

 

ᓇᓂᓯᓂᐊᖅᐳᑎᑦ ᑐᓴᕈᒻᒥᒃ ᑐᓴᖅᑎᑦᓯᔪᑕᐅᓂᐊᖅᑐᖅ ᐊᕙᑎᓕᕆᔨᒃᑯᑦ ᑐᓵᑎᑦᓯᓂᕆᓂᐊᖅᑕᖓᓐᓂᒃ 

ᐊᕇᕙᒃᑯᑦ ᓄᖑᓱᐃᑦᑐᓂᒃ ᐅᔭᕋᖕᓂᐊᖅᑎᖏᑕ ᑐᒃᓯᕋᐅᑎᖓᑦ ᖃᐅᔨᓴᖅᑕᐅᓂᐊᖅᑎᓪᓗᒍ ᑭᒐᕕᐅᑉ 

ᐱᓕᕆᐊᖓ (NIRB File No. 09MN003). ᐅᔨᕈᓱᖕᓂᐊᖅᐳᑎᑦ ᑐᓴᓇᑕᐃᓕᓂ ᖃᐃᓂᐊᖅᑐᓂ 

ᑐᓴᕈᑎᓄᑦ ᐃᓕᔭᐅᓯᒪᓂᐊᕐᒪᑦ ᑐᓵᓂᐅᓂᐊᖅᑐᖅ ᑎᑎᕋᖅᓯᒪᓗᓂ ᖃᑉᓗᓈᑐᑦ, ᕖᕖᑎᑐᑦ 

ᐃᓄᒃᑐᓪᓗ. ᐊᔨᖓ ᑐᓴᖅᑎᑦᓯᔪᑕᐅᓂᐊᖅᑐᑉ ᑕᑯᔭᐅᔪᖕᓇᖅᑐᖅ ᐊᕙᑎᓕᕆᔨᒃᑯᑦ ᖃᕆᑕᐅᔭᖓᑎᒍᑦ 

ᐅᕙᓐᓂ:    

ftp://ftp.nirb.ca/02-REVIEWS/ACTIVE%20REVIEWS/09MN003-AREVA%20KIGGAVIK/2-

REVIEW/10-FINAL%20HEARING/02-NOTICES/. 

 

 

ᑐᓵᓂᕐᒧᑦ ᐅᑉᓗᕆᔭᐅᓂᐊᖅᑐᑦ  
 

ᑎᑎᕋᖅᓯᒪᓚᐅᖅᑎᓪᓗᒍ ᔪᓚᐃ 5, 2013 ᑐᓵᓂᐅᑉ ᓯᕗᓂᖓᓂ ᐃᓱᒪᓕᐅᕈᑕᐅᓚᐅᖅᑐᖅ, 

ᐊᕙᑎᓕᕆᔨᒃᑯᑦ, ᐱᓕᕆᖃᑎᖃᖅᖢᑎᒃ ᓄᓇᓕᖕᓂᒃ, ᑎᒥᐅᔪᓂᒃ, ᐅᔭᕋᖕᓂᐊᕈᒪᔪᓂᒡᓗ, 

ᐃᓱᒪᓕᐅᓚᐅᕐᒪᑕ ᑐᓵᓂᐅᓂᐊᖅᑐᖅ ᑲᔪᓯᖁᑉᓗᒍ ᖃᒪᓂ’ᑐᐊᑉ ᓄᓇᖓᓐᓂ. ᐃᓚᐅᓂᐊᖅᑐᓪᓗ 

ᖃᓄᐃᓕᐅᕈᑕᐅᓂᐊᖅᑐᓂᒃ ᐱᓕᕆᓂᐊᖅᑐᑦ. ᓴᓇᑕᐃᓕᓂ ᖃᐃᓂᐊᖅᑐᓂ, ᐊᕙᑎᓕᕆᔨᒃᑯᑦ 

ᐱᓕᕆᖃᑎᖃᖅᓯᒪᖕᒪᑕ ᖃᒪᓂ’ᑐᐊᕐᒥᐅᓂᒃ ᐃᓱᒪᓕᐅᑉᖢᑎᒃ ᖃᖓᒍ ᑐᓵᓂᐅᑉ ᑲᑎᒪᓂᖓ 

ᐱᓇᔭᕐᒪᖔᑦ ᐊᒻᒪ ᑲᑎᕕᐅᓂᐊᖅᑐᒥᒃ ᓇᓗᓇᐃᖅᓯᓗᑎᒃ ᓄᓇᓕᖕᒥ. ᑲᑎᒪᑉᕕᐅᓂᐊᖅᑐᒥᒃ 

ᐱᑕᖃᕐᓂᖅᐸᑦ ᐃᑲᔪᒐᐅᓂᐊᖅᑐᓂᒡᓗ, ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᕕᐊᓱᒃᐳᑦ 

ᑐᓴᖅᑎᑦᓯᓂᕐᒥᒃ ᐅᑯᐊ ᑲᑎᒪᓂᕐᒥ ᒪᓕᒐᐅᓂᐊᖅᑐᑦ ᑐᓵᓂᐅᓂᐊᖅᑐᒥ ᐋᕿᒐᐅᓯᒪᓕᕐᒪᑕ:   

 

 

 

ftp://ftp.nirb.ca/02-REVIEWS/ACTIVE REVIEWS/09MN003-AREVA KIGGAVIK/2-REVIEW/10-FINAL HEARING/02-NOTICES/
ftp://ftp.nirb.ca/02-REVIEWS/ACTIVE REVIEWS/09MN003-AREVA KIGGAVIK/2-REVIEW/10-FINAL HEARING/02-NOTICES/

ᓄᓇᓕᖕᒥ ᐅᑉᓗᖏᑦ ᓇᒧᖓᓕᑉᐸᑦ ᐅᖃᐅᓯᐅᓂᐊᖅᑐᑦ 

ᖃᒪᓂ’ᑐᐊᖅ – 

ᑲᑎᒪᑉᕕᖓᓂ 

 

ᒫᑦᔅ  2-3, 2015 9:00 am – 5:00 pm 
ᖃᓄᐃᓕᐅᕈᑎᒃᓴᑦ 

ᐅᖃᐅᓯᐅᓗᑎᒃ   

ᒫᑦᔅ 4, 2015 
9:00 am – 5:00 pm; 

6:30 pm – 9:30 pm 

ᖃᓄᐃᓕᐅᕈᑎᒃᓴᑦ 

ᐅᖃᐅᓯᐅᓗᑎᒃ   

ᒫᑦᔅ 5-7, 2015 9:00 am – 5:00 pm 
ᖃᓄᐃᓕᐅᕈᑎᒃᓴᑦ 

ᐅᖃᐅᓯᐅᓗᑎᒃ   

ᒫᑦᔅ 9-10, 2015 9:00 am – 5:00 pm ᓄᓇᓕᖕᓂᑦ ᑲᑎᒪᓗᑎᒃ   

ᒫᑦᔅ 11, 2015 
9:00 am – 5:00 pm; 

6:30 pm – 9:30 pm 
ᓄᓇᓕᖕᓂᑦ ᑲᑎᒪᓗᑎᒃ   

ᒫᑦᔅ 12-14, 2015 9:00 am – 5:00 pm ᓄᓇᓕᖕᓂᑦ ᑲᑎᒪᓗᑎᒃ   

ᒫᑦᔅ 16-20, 2015* 9:00 am – 5:00 pm ᑐᓴᕐᓇᕐᓂᐊᖅᑐᖅ 

*ᖃᐅᔨᒪᔭᒃᓴᖅ:  ᐊᕙᑎᓕᕆᔨᒃᑯᑦ ᐃᓱᒪᓕᐅᕈᒥᒃ ᑲᑎᒪᓃᑦ ᑕᑭᓕᕆᐊᕈᖕᓇᖅᑕᖏᑦ ᐅᓐᓄᑯᑦ ᑲᑎᒪᑦᓴᕐᓗᑎᒃ. ᑐᓵᓂᖅ 

ᑭᖑᓪᓕᖅ ᐋᕿᒐᐅᓯᒪᔪᖅ ᓴᓇᑕᐃᓕᑉ ᐊᑯᓐᓂᖓᓂ ᒫᑦᔅ 16-20, 2015, ᑭᓯᐊᓂ ᑐᓵᓂᖅ ᑲᔪᓯᓇᔭᖅᑐᖅ 

ᐱᔭᕆᐊᖃᕈᒋᔭᐅᒃᐸᑦ ᐊᕙᑎᓕᕆᔨᒃᑯᓐᓄᑦ.  

 

ᑲᑎᒪᔪᑎᒃᓴᐅᓂᐊᖅᑐᑦ ᓴᕿᑎᑕᐅᓂᐊᖅᑎᓪᓗᒋᑦ ᑎᒥᐅᔪᓗᒃᑖᓄᑦ ᓯᕗᓂᖓᓂ ᐊᒻᒪ 

ᐊᓯᐊᖑᕆᐊᕈᖕᓇᕐᖢᑎᒃ ᐊᕙᑎᓕᕆᔨᒃᑯᑦ ᐃᒃᓯᕙᐅᑕᖓᑦ ᐱᖁᔨᒃᐸᑦ, ᑭᓯᐊᓂ 

ᖃᓄᐃᓕᐅᕈᑕᐅᓂᐊᖅᑐᑦ ᐋᕿᒐᐅᓯᒪᔪᑦ ᓯᕗᓪᓕᐅᓂᐊᖅᖢᑎᒃ ᑐᓵᓂᐅᓂᐊᖅᑐᒧᑦ 

ᐅᖃᐅᓯᐅᓂᐊᖅᑐᑦ, ᖃᓄᐃᓕᐅᕈᑎᒃᓴᓪᓗ ᐅᖃᐅᓯᐅᓗᑎᒃ, ᑭᖑᓕᕐᒥᒃ ᓄᓇᓕᖕᓂ 

ᑲᑎᒪᔭᖅᑐᖅᓯᒪᔪᑦ ᐅᖃᕈᖕᓇᖅᑎᑕᐅᓗᑎᒃ ᑲᑎᓪᓗᑎᒃ. ᖃᓄᐃᓕᐅᕈᑎᒃᓴᑦ ᐊᒻᒪ ᓄᓇᓕᖕᓂᑦ 

ᐅᖃᐅᓯᐅᓂᐊᖅᑐᑦ ᐅᓐᓄᑯᑦ ᑲᑎᒪᕙᒡᓗᑎᒃ ᓄᓇᓕᖕᓂ ᐃᓚᐅᔪᖕᓇᖁᑉᓗᒋᑦ ᑲᑎᒪᓂᐅᔪᑦ ᐅᑉᓗᑯᑦ 

ᓯᓚᑖᓐᓂ.    

 

ᑭᖑᓪᓕᖅ ᑐᓵᓂᖅ ᐊᓯᖏᓪᓗ ᑲᑎᒪᓂᕐᒥ ᐊᑐᕐᓂᐊᖅᑐᑦ  
 

ᑭᖑᓪᓕᕐᒥᒃ ᑐᓵᓂᖅ ᐊᑐᒐᐅᓂᐊᖅᑐᖅ ᐊᕙᑎᓕᕆᔨᒃᑯᑦ ᑲᑎᒪᓂᕐᒥᒃ ᐃᖏᕋᑎᑦᓯᓂᖏᓐᓄᑦ 

ᒪᓕᒐᐃᑦ1
, ᓇᓗᓇᐃᖅᑕᐅᓯᒪᔪᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓱᒪᓕᐅᕐᓂᖓᓂ. 

ᑲᑎᒪᓂᐅᓂᐊᖅᑐᖅ ᐊᐅᓚᑕᐅᓂᐊᖅᑐᖅ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᐃᑲᔪᖅᑕᐅᓗᑎᒃ 

ᐱᓕᕆᔨᖏᓐᓄᑦ ᐊᒻᒪ ᒪᓕᒐᓕᕆᔨᖏᓐᓄᑦ ᐊᑐᕆᐊᖃᖅᐸᑕ. ᑎᑎᕋᖅᑕᐅᕙᓪᓕᐊᓗᑎᒃ 

ᑲᑎᒪᓂᐅᔪᖅ ᐊᑐᑕᐅᕙᓪᓗᐊᔪᑦ ᐊᒻᒪ ᐅᖃᖅᑐᑦ ᑐᑭᓕᐅᒐᐅᕙᓪᓕᐊᓗᑎᒃ.  ᑎᑎᕋᖅᐸᓕᐊᔪᖅ 

ᖃᑉᓗᓈᑐᑦ ᐃᓄᒃᑐᑦ, ᐊᒻᒪ ᕖᕖᑎᑐᑦ ᐊᑐᕆᐊᖃᖅᐸᑦ ᐊᑐᐃᓐᓇᐅᓂᐊᖅᖢᓂ. ᖃᕆᑕᐅᔭᒥ 

ᐊᔨᖓᓐᓂ ᑕᑯᔭᒃᓴᐅᔪᖕᓇᕐᓂᐊᖅᑐᑦ ᐊᒻᒪ ᐃᓄᓗᒃᑖᓄᑦ ᑕᑯᔭᐅᔪᖕᓇᕐᓂᐊᕐᖢᑎᒃ ᑲᑎᒪᑎᓪᓗᒋᑦ.      

 

ᐅᖃᕈᒪᓂᐊᖅᑐᓄᑦ ᑲᑎᒪᓂᕐᒥ 

 

ᑐᓵᓂᐅᓂᐊᖅᑐᖅ ᖃᓄᐃᓕᐅᕈᑕᐅᓂᐊᖅᑐᓂᒃ ᓇᓗᓇᐃᖅᓯᒪᔪᑦ ᑎᒥᐅᔪᓄᑦ ᑐᒃᓯᕋᕈᒪᓐᓂᖅᐸᑕ 

ᐅᖃᕈᖕᓇᕐᓗᑎᒃ ᑲᑎᒪᓂᕐᒥ. ᐊᑑᑎᖃᕐᓂᐊᖅᑐᑦ ᑎᒥᐅᔪᓄᑦ ᐅᑯᓂᖓ ᖃᐅᔨᑲᓐᓂᕈᑕᐅᓂᐊᖅᑐᓂᒃ:    

 

                                                 
1
 ᐊᕙᑎᓕᕆᔨᒃᑯᑦ ᒪᓕᒐᖏᑦ ᑲᑎᒪᓂᕐᒥ  (ᓯᑉᑕᒻᐸ, 2009) ᑕᑯᔭᐅᔪᖕᓇᖅᑐᑦ ᖃᕆᑕᐅᔭᒃᑯᑦ ᐊᕙᑎᓕᕆᔨᒃᑯᑦ 

ᑕᑯᔪᑎᖓᓐᓂ: http://ftp.nirb.ca/06-RULES/.  

http://ftp.nirb.ca/06-RULES/

1. ᐊᕙᑎᓕᕆᔨᒃᑯᑦ ᑲᑎᒪᓂᕐᒥ ᐊᑐᖅᐸᒃᑕᖏᑦ2
 (ᓯᑉᑕᒻᐸ 2009) (ᑕᐃᔭᐅᑉᓗᑎᒃ “ᒪᓕᒐᐃᑦ”), s. 

22.1 ᐱᔪᖕᓇᖅᑎᑦᓯᕗᖅ ᑎᒥᐅᔪᓂᒃ3
 ᐃᓚᐅᔪᖕᓇᕐᓂᐊᖅᐳᑦ ᖃᐅᔨᓴᕐᓂᓗᒃᑖᒻᒥ ᑭᓯᐊᓂ 

ᑐᒃᓯᕋᐅᒻᒥᒃ ᑐᓂᓯᔭᕆᐊᖃᖏᑐᑦ ᐅᖃᕈᖕᓇᕐᓂᐊᕐᓗᑎᒃ. 

 

2. ᐊᕕᒃᓯᒪᓂᖓ 22 ᒪᓕᒐᕐᓂ ᐃᓕᑕᖅᓯᓯᒪᕗᖅ ᑎᒥᐅᔪᑦ ᐃᓚᐅᓚᐅᖅᓯᒪᖏᑐᑦ ᖃᐅᔨᓴᕐᓂᕐᒥ, 

ᑭᓯᐊᓂ, ᑐᓴᖅᑎᑕᐅᓯᒪᔪᑦ ᑲᑎᒪᓂᐅᓂᐊᖅᑐᒥᒃ ᖃᐅᔨᓴᕐᓂᕐᒥᒃ, ᑐᒃᓯᕋᕈᖕᓇᖅᑐᑦ 

ᐅᖃᕈᖕᓇᐅᒻᒥᒃ ᑐᓵᓂᐅᓂᐊᖅᑐᒻᒥ.  ᐅᖃᕐᓂᐊᖅᑐᑦ, ᐊᕙᑎᓕᕆᔨᒃᑯᑦ ᑐᒃᓯᕋᐅᒻᒥᒃ 

ᑐᓂᓯᔪᖕᓇᖅᐳᑦ (ᑕᕙᓂᓯᐅᖅᑐᖅ) ᑕᑕᑎᖅᑕᐅᓗᓐᓂ ᐊᕙᑎᓕᕆᔨᒃᑯᑦ ᐃᑲᔪᖅᑎᒋᓗᒋᑦ 

ᓯᕗᓂᖓᓂ 5:00 pm MT ᑎᓯᒻᐱᕆ 5, 2014. 

 

3. ᐊᕙᑎᓕᕆᔨᒃᑯᑦ ᖃᐅᔨᓴᕐᓗᑎᒃ ᑕᑕᑎᖅᑕᐅᓯᒪᔪᖅ ᐊᒻᒪ ᐅᑯᓂᖓ ᐊᑐᕈᖕᓇᕐᖢᑎᒃ: 

a. ᑐᒃᓯᕋᐅᑦ ᐊᓯᖏᓐᓄᑦ ᑕᑯᔭᐅᔪᖕᓇᖅᑎᓪᓗᒍ ᐅᖃᐅᓯᒃᓴᖃᖅᑐᑦ ᓇᓗᓇᐃᕈᖕᓇᕐᓗᑎᒃ 

; 

b. ᑐᒃᓯᕋᕐᓗᑎᒃ ᖃᐅᔨᑲᓂᕈᑎᒃᓴᓂᒃ ᐊᒻᒪ ᑐᒃᓯᕋᐅᑦ ᓇᓗᓇᐃᓕᑲᓂᕐᓗᒍ 

ᐊᕙᑎᓕᕆᔨᒃᑯᓐᓄᑦ; 

c. ᑐᒃᓯᕋᐅᑎᖓᑦ ᐊᖏᖏᓗᒍ ᐱᔪᑎᖃᕐᓗᑎᒃ ᐱᓂᓗᓪᓗᐊᕕᖏᓂᖓᓄᑦ, 

ᐃᔅᖢᐊᓗᐊᖏᓂᖓᓐᓄᑦ ᐅᕙᓘᕙ ᑐᖓᕕᖃᑎᐊᖏᓐᓂᖓᓄᑦ; ᐅᕙᓘᕙ   

d. ᑐᓂᓯᓗᑎᒃ ᐅᖃᕈᖕᓇᕈᒻᒥᒃ ᐊᒻᒪ ᑎᒥᐅᔪᓂᒃ ᑐᓴᖅᑎᑦᓯᓗᑎᒃ ᐃᓱᒪᓕᐊᕐᒥᖕᓂᒃ.   

 

4. ᖃᒡᓕᕙᓕᐊᓂᖓ ᒪᓕᒡᓗᒍ ᑐᓵᓂᐅᑉ ᐊᒻᒪ ᐃᑲᔪᖅᑐᐃᓂᕐᒥᒃ ᑎᒥᐅᔪᓂᒃ 

ᑐᓴᖅᑎᑕᐅᓯᒪᑎᐊᕐᓗᑎᒃ ᐊᒻᒪ ᓯᕗᓂᖓᓂ ᐋᕿᒃᓱᐃᓯᒪᑎᐊᕐᓗᑎᒃ ᐃᓚᐅᓂᐊᖅᑎᓪᓗᒋᑦ, 

ᐊᕙᑎᓕᕆᔨᒃᑯᑦ ᒪᓕᖕᓂᐊᖅᐳᑦ ᓇᓗᓇᐃᖅᓯᒪᔪᓂᒃ ᑎᑎᖃᓐᓂ 3 ᑐᐊᕕᕐᓗᑎᒃ 

ᐃᓱᒪᓕᐅᕐᓗᑎᒡᓗ ᐊᖏᕐᓗᑎᒃ ᐊᖏᖏᓗᑎᒡᓗ ᑐᒃᓯᕋᐅᑕᐅᔪᓂᒃ ᓯᕗᓂᖓᓂ ᑎᓯᒻᐱᕆ 12, 

2014. 

 

5. ᑎᒥᐅᔪᓂᒃ ᐊᔪᖏᑎᑦᓯᓗᑎᒃ ᐅᖃᕈᖕᓇᕐᓗᑎᒃ ᓯᕗᓂᖓᓂ 5:00 pm MT ᔮᓄᐊᕆ 16, 2015 

ᑎᑎᖃᒥᒃ ᑐᓂᓯᔪᖕᓇᖁᑉᓗᒋᑦ ᑭᖑᓪᓕᕐᒧᑦ ᑐᓵᓂᕐᒧᑦ ᐊᕙᑎᓕᕆᔨᒃᑯᓐᓄᑦ 

ᐃᖏᕋᑎᑕᐅᓂᐊᖅᑐᒥᒃ. 

 

ᑭᖑᓪᓕᕐᒥᒃ 
 

ᐱᐊᓂᒃᐸᓕᐊᓗᖓ, ᑭᖑᓪᓕᖅ ᑐᓵᓂᖅ ᖃᒡᓕᕙᓪᓕᐊᑎᓪᓗᒍ ᐊᕙᑎᓕᕆᔨᒃᑯᑦ ᑐᓵᓂᐊᕐᓂᖓᑦ 

ᑭᒐᕕᐅᑉ ᐱᓕᕆᓱᐊᕐᓂᖓᓄᑦ ᓄᖑᓱᐃᑐᓂᒃ ᕿᓂᕐᓂᕐᒥᒃ, ᐊᕙᑎᓕᕆᔨᒃᑯᑦ ᒪᑦᓈᕈᐊᖅᐳᑦ 

ᑎᒥᐅᔪᓗᒃᑖᓂᒃ ᐃᑲᔪᖅᑐᐃᓂᖏᓐᓂᒃ ᖃᐅᔨᓴᕐᓂᐅᓂᐊᖅᑐᒧᑦ. ᑐᑭᓯᑲᓂᕈᑎᒃᓴᑦ ᑐᓵᓂᐅᓂᐊᖅᑐᒧᑦ 

ᓴᕿᑎᑕᐅᓂᐊᖅᐳᑦ ᐱᑕᖃᓕᕌᖓᑕ.   

 

                                                 
2
 ᑕᑯᕙᐅᔪᖕᓇᖅᑐᖅ ᖃᕆᑕᐅᔭᒃᑯᑦ ᐅᕙᓐᓂ: http://ftp.nirb.ca/06-RULES/  

3
 ᑐᑭᖓ ᓇᓗᓇᐃᖅᑕᐅᓯᒪᔪᖅ s. 2.1 ᒪᓕᒐᕐᓂ ᐃᓚᖃᕐᓗᓂ ᑲᓇᑕᒥ ᓄᓇᕘᒥᓗ ᑎᒥᐅᔪᓄᑦ, ᐃᓄᐃᑦ 

ᑎᒥᖁᑎᖏᓐᓄᑦᓗ, ᑎᒥᐅᔪᓄᓪᓗ ᐱᓕᕆᔪᑎᓂᒃ ᑐᓂᓯᔪᖕᓇᖅᑐᓂᒃ, ᐱᓕᕆᓱᐊᖅᑐᒧᑦ ᑐᒃᓯᕋᐅᑎᖏᓐᓂ 

ᓇᓗᓇᐃᖅᓯᒪᔪᓂᒃ. 

http://ftp.nirb.ca/06-RULES/

ᐃᖃᐃᔪᑎᒃᓴᖅ ᑎᒥᐅᔪᓄᑦ, ᓄᓇᕘᒻᒥ ᐊᕙᑎᓕᕆᔨᒃᑯᑦ ᑐᓂᔭᐅᔪᖕᓴᕐᓂᐊᖅᐳᑦ ᑐᒃᓯᕋᐅᑎᓂᒃ 

ᐅᖃᕈᒪᔪᓂᑦ ᑎᑭᓪᓗᒍ  5:00 pm MT, ᑕᓪᓕᒪᖓᓐᓂ, ᑎᓯᒻᐱᕆ 5, 2014. 

 

ᐊᕙᑎᓕᕆᔨᒃᑯᑦ ᖃᐅᔨᒪᖁᔨᕗᑦ ᑎᒥᐅᔪᓂᒃ ᑎᑎᕋᖅᓯᒪᔪᓂᒃ ᑐᓂᓯᑉᕕᒃ ᐅᒃᑯᐊᕐᓂᐊᕐᒪᑦ 5:00 pm 

MT, ᑕᓪᓕᒪᖓᓐᓂ, ᔮᓄᐊᕆ 16, 2015. 

 

ᐊᐱᖁᓯᒃᓴᖃᕐᓂᕈᑉᓯ ᑐᓵᓂᐅᓂᐊᖅᑐᒧᑦ ᑭᖑᓪᓕᕐᒧᑦ ᑭᒐᕕᐅᑉ ᐱᓕᕆᐊᖓᓄᑦ, ᐊᒻᒪ 

ᐊᕙᑎᓕᕆᔨᒃᑯᑦ ᒪᓕᒐᖏᓐᓂᒃ ᑲᑎᒪᓂᕐᓂ ᐅᖃᕈᒪᔪᓪᓗ ᑐᒃᓯᕋᐅᑎᖏᓐᓂᒃ, ᑐᓴᖅᑎᑦᓯᓂᐊᖅᐳᓯ 

ᑎᑎᕋᖅᑐᒥᒃ ᐅᖃᓗᒡᓗᓯ ᐅᕗᖓ (867) 983-4608 ᖃᕆᑕᐅᔭᒃᑯᓪᓘᓐᓃᑦ ᐅᕗᖓ rbarry@nirb.ca.  

 

ᑎᑎᕋᖅᑐᖅ, 

 

 
 

ᕋᐃᔭᓐ ᐱᐊᕆ (Ryan Barry) 

ᑐᑭᒧᐊᒃᑎᑦᓯᔨ 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ 

 
ᐊᔨᖓᓂᒃ ᓇᒃᓯᐅᑎᔭᐅᔪᖅ:  ᑕᐃᔮᓐ ᒫᑎᓐᔅ, ᐊᕇᕙᒃᑯᑦ ᐅᔭᕋᖕᓂᐊᖅᑎᖏᑦ ᑲᓇᑕᒻᒥ   

 

ᐃᓚᐅᔪᑦ (5): ᑐᓴᖅᑎᑦᓯᔪᑦ ᑐᓵᓂᕐᒧᑦ ᑲᑎᒪᓂᕐᒥᒃ (ᓄᕕᒻᐱᕆ 7, 2014, ᖃᑉᓗᓈᑐᑦ, ᐃᓄᒃᑐᑦ, ᕖᕖᑎᑐᓪᓗ) 

  ᑐᒃᓯᕋᐅᑦ ᐅᖃᕈᒪᓂᕐᒧᑦ ᑲᑎᒪᓂᕐᒥ  (ᖃᑉᓗᓈᑐᑦ ᐃᓄᒃᑐᓪᓗ) 

mailto:rbarry@nirb.ca

